
Balaramasahasranamastotra

ಬಲರಾಮಸಹಸ್ರನಾಮಸ್ತೋತ್ರಂ

ದುರ್ಯೋಧನಉವಾಚ -

ಬಲಭದ್ರಸ್ಯ ದೇವಸ್ಯ ಪ್ರಾಡ್ವಿಪಾಕ ಮಹಾಮುನೇ .

ನಾಮ್ನಾಂ ಸಹಸ್ರಂ ಮೇ ಬ್ರೂಹಿ ಗುಹ್ಯಂ ದೇವಗಣೈರಪಿ .. 1..

ಪ್ರಾಡ್ವಿಪಾಕ ಉವಾಚ -

ಸಾಧು ಸಾಧು ಮಹಾರಾಜ ಸಾಧು ತೇ ವಿಮಲಂಯಶಃ .
ಯತ್ಪೃಚ್ಛಸೇ ಪರಮಿದಂ ಗರ್ಗೋಕ್ತಂ ದೇವದುರ್ಲಭಂ .. 2..

ನಾಮ್ನಾಂ ಸಹಸ್ರಂ ದಿವ್ಯಾನಾಂ ವಕ್ಷ್ಯಾಮಿ ತವ ಚಾಗ್ರತಃ .
ಗರ್ಗಾಚಾರ್ಯೇಣ ಗೋಪೀಭ್ಯೋ ದತ್ತಂ ಕೃಷ್ಣಾತಟೇ ಶುಭೇ .. 3..

ಓಂ ಅಸ್ಯ ಶ್ರೀಬಲಭದ್ರಸಹಸ್ರನಾಮಸ್ತ್ರೋತ್ರಮಂತ್ರಸ್ಯ
ಗರ್ಗಾಚಾರ್ಯಋಷಿಃ ಅನುಷ್ಟುಪ್ ಛಂದಃ
ಸಂಕರ್ಷಣಃ ಪರಮಾತ್ಮಾ ದೇವತಾ ಬಲಭದ್ರ ಇತಿ ಬೀಜಂ
ರೇವತೀತಿ ಶಕ್ತಿಃ ಅನಂತ ಇತಿ ಕೀಲಕಂ
ಬಲಭದ್ರಪ್ರೀತ್ಯರ್ಥೇ ಜಪೇ ವಿನಿಯೋಗಃ ..
ಅಥ ಧ್ಯಾನಂ .

ಸ್ಫುರದಮಲಕಿರೀಟಂ ಕಿಂಕಿಣೀಕಂಕಣಾರ್ಹಂ
ಚಲದಲಕಕಪೋಲಂ ಕುಂಡಲಶ್ರೀಮುಖಾಬ್ಜಂ .

ತುಹಿನಗಿರಿಮನೋಜ್ಞಂ ನೀಲಮೇಘಾಂಬರಾಢ್ಯಂ
ಹಲಮುಸಲವಿಶಾಲಂ ಕಾಮಪಾಲಂ ಸಮೀಡೇ .. 4..

ಅಥ ಸ್ತೋತ್ರಂ .

ಓಂ ಬಲಭದ್ರೋ ರಾಮಭದ್ರೋ ರಾಮಃ ಸಂಕರ್ಷಣೋಽಚ್ಯುತಃ .
ರೇವತೀರಮಣೋ ದೇವಃ ಕಾಮಪಾಲೋ ಹಲಾಯುಧಃ .. 5..
ನೀಲಾಂಬರಃ ಶ್ವೇತವರ್ಣೋ ಬಲದೇವೋಽಚ್ಯುತಾಗ್ರಜಃ .
ಪ್ರಲಂಬಘ್ನೋ ಮಹಾವೀರೋ ರೌಹಿಣೇಯಃ ಪ್ರತಾಪವಾನ್ .. 6..

ತಾಲಾಂಕೋ ಮುಸಲೀ ಹಲೀ ಹರಿರ್ಯದುವರೋ ಬಲೀ .

ಸೀರಪಾಣಿಃ ಪದ್ಮಪಾಣಿರ್ಲಗುಡೀ ವೇಣುವಾದನಃ .. 7..
ಕಾಲಿಂದೀಭೇದನೋ ವೀರೋ ಬಲಃ ಪ್ರಬಲಊರ್ಧ್ವಗಃ .

ಬಲರಾಮಸಹಸ್ರನಾಮಸ್ತೋತ್ರಂ

ವಾಸುದೇವಕಲಾನಂತಃ ಸಹಸ್ರವದನಃ ಸ್ವರಾಟ್ .. 8..

ವಸುರ್ವಸುಮತೀಭರ್ತಾ ವಾಸುದೇವೋ ವಸೂತ್ತಮಃ .
ಯದೂತ್ತಮೋಯಾದವೇಂದ್ರೋ ಮಾಧವೋ ವೃಷ್ಣಿವಲ್ಲಭಃ .. 9..
ದ್ವಾರಕೇಶೋ ಮಾಥುರೇಶೋ ದಾನೀ ಮಾನೀ ಮಹಾಮನಾಃ .
ಪೂರ್ಣಃ ಪುರಾಣಃ ಪುರುಷಃ ಪರೇಶಃ ಪರಮೇಶ್ವರಃ .. 10..
ಪರಿಪೂರ್ಣತಮಃ ಸಾಕ್ಷಾತ್ಪರಮಃ ಪುರುಷೋತ್ತಮಃ .
ಅನಂತಃ ಶಾಶ್ವತಃ ಶೇಷೋ ಭಗವಾನ್ಪ್ರಕೃತೇಃ ಪರಃ .. 11..
ಜೀವಾತ್ಮಾ ಪರಮಾತ್ಮಾ ಚ ಹ್ಯಂತರಾತ್ಮಾ ಧ್ರುವೋಽವ್ಯಯಃ .
ಚತುರ್ವ್ಯೂಹಶ್ಚತುರ್ವೇದಶ್ಚತುರ್ಮೂರ್ತಿಶ್ಚತುಷ್ಪದಃ .. 12..
ಪ್ರಧಾನಂ ಪ್ರಕೃತಿಃ ಸಾಕ್ಷೀ ಸಂಘಾತಃ ಸಂಘವಾನ್ ಸಖೀ .

ಮಹಾಮನಾ ಬುದ್ಧಿಸಖಶ್ಚೇತೋಽಹಂಕಾರ ಆವೃತಃ .. 13..
ಇಂದ್ರಿಯೇಶೋ ದೇವಾತಾತ್ಮಾ ಜ್ಞಾನಂ ಕರ್ಮ ಚ ಶರ್ಮ ಚ .

ಅದ್ವಿತೀಯೋ ದ್ವಿತೀಯಶ್ಚ ನಿರಾಕಾರೋ ನಿರಂಜನಃ .. 14..
ವಿರಾಟ್ ಸಮ್ರಾಟ್ಮಹೌಘಶ್ಚ ಧಾರಃ ಸ್ಥಾಸ್ನುಶ್ಚರಿಷ್ಣುಮಾನ್ .

ಫಣೀಂದ್ರಃ ಫಣಿರಾಜಶ್ಚ ಸಹಸ್ರಫಣಮಂಡಿತಃ .. 15..
ಫಣೀಶ್ವರಃ ಫಣೀ ಸ್ಫೂರ್ತಿಃ ಫೂತ್ಕಾರೀ ಚೀತ್ಕರಃ ಪ್ರಭುಃ .
ಮಣಿಹಾರೋ ಮಣಿಧರೋ ವಿತಲೀ ಸುತಲೀ ತಲೀ .. 16..

ಅತಲೀ ಸುತಲೇಶಶ್ಚ ಪಾತಾಲಶ್ಚ ತಲಾತಲಃ .
ರಸಾತಲೋ ಭೋಗಿತಲಃ ಸ್ಫುರದ್ದಂತೋ ಮಹಾತಲಃ .. 17..
ವಾಸುಕಿಃ ಶಂಖಚೂಡಾಭೋ ದೇವದತ್ತೋ ಧನಂಜಯಃ .
ಕಂಬಲಾಶ್ವೋ ವೇಗತರೋ ಧೃತರಾಷ್ಟ್ರೋ ಮಹಾಭುಜಃ .. 18..
ವಾರುಣೀಮದಮತ್ತಾಂಗೋ ಮದಘೂರ್ಣಿತಲೋಚನಃ .
ಪದ್ಮಾಕ್ಷಃ ಪದ್ಮಮಾಲೀ ಚ ವನಮಾಲೀ ಮಧುಶ್ರವಾಃ .. 19..
ಕೋಟಿಕಂದರ್ಪಲಾವಣ್ಯೋ ನಾಗಕನ್ಯಾಸಮರ್ಚಿತಃ .
ನೂಪುರೀ ಕಟಿಸೂತ್ರೀ ಚ ಕಟಕೀ ಕನಕಾಂಗದೀ .. 20..

ಮುಕುಟೀ ಕುಂಡಲೀ ದಂಡೀ ಶಿಖಂಡೀ ಖಂಡಮಂಡಲೀ .

ಕಲಿಃ ಕಲಿಪ್ರಿಯಃ ಕಾಲೋ ನಿವಾತಕವಚೇಶ್ವರಃ .. 21..
ಸಂಹಾರಕೃದ್ರುರ್ದ್ರವಪುಃ ಕಾಲಾಗ್ನಿಃ ಪ್ರಲಯೋ ಲಯಃ .
ಮಹಾಹಿಃ ಪಾಣಿನಿಃ ಶಾಸ್ತ್ರಭಾಷ್ಯಕಾರಃ ಪತಂಜಲಿಃ .. 22..
ಕಾತ್ಯಾಯನಃ ಪಕ್ವಿಮಾಭಃ ಸ್ಫೋಟಾಯನಉರಂಗಮಃ .
ವೈಕುಂಠೋ ಯಾಜ್ಞಿಕೋ ಯಜ್ಞೋ ವಾಮನೋ ಹರಿಣೋ ಹರಿಃ .. 23..
ಕೃಷ್ಣೋ ವಿಷ್ಣುರ್ಮಹಾವಿಷ್ಣುಃ ಪ್ರಭವಿಷ್ಣುರ್ವಿಶೇಷವಿತ್ .

ಹಂಸೋಯೋಗೇಶ್ವರಃ ಕೂರ್ಮೋ ವಾರಾಹೋ ನಾರದೋ ಮುನಿಃ .. 24..
ಸನಕಃ ಕಪಿಲೋ ಮತ್ಸ್ಯಃ ಕಮಠೋ ದೇವಮಂಗಲಃ .
ದತ್ತಾತ್ರೇಯಃ ಪೃಥುರ್ವೃದ್ಧ ಋಷಭೋ ಭಾರ್ಗವೋತ್ತಮಃ .. 25..
ಧನ್ವಂತರಿರ್ನೃಸಿಂಹಶ್ಚ ಕಲಿರ್ನಾರಾಯಣೋ ನರಃ .
ರಾಮಚಂದ್ರೋ ರಾಘವೇಂದ್ರಃ ಕೋಶಲೇಂದ್ರೋ ರಘೂದ್ವಹಃ .. 26..
ಕಾಕುತ್ಸ್ಥಃ ಕರುಣಾಸಿಂಧೂ ರಾಜೇಂದ್ರಃ ಸರ್ವಲಕ್ಷಣಃ .
ಶೂರೋ ದಾಶರಥಿಸ್ತ್ರಾತಾ ಕೌಸಲ್ಯಾನಂದವರ್ದ್ಧನಃ .. 27..
ಸೌಮಿತ್ರಿರ್ಭರತೋ ಧನ್ವೀ ಶತ್ರುಘ್ನಃ ಶತ್ರುತಾಪನಃ .
ನಿಷಂಗೀ ಕವಚೀ ಖಡ್ಗೀ ಶರೀ ಜ್ಯಾಹತಕೋಷ್ಠಕಃ .. 28..
ಬದ್ಧಗೋಧಾಂಗುಲಿತ್ರಾಣಃ ಶಂಭುಕೋದಂಡಭಂಜನಃ .
ಯಜ್ಞತ್ರಾತಾ ಯಜ್ಞಭರ್ತಾ ಮಾರೀಚವಧಕಾರಕಃ .. 29..
ಅಸುರಾರಿಸ್ತಾಟಕಾರಿರ್ವಿಭೀಷಣಸಹಾಯಕೃತ್ .

ಪಿತೃವಾಕ್ಯಕರೋ ಹರ್ಷೀ ಚ ವಿರಾಧಾರಿರ್ವನೇಚರಃ .. 30..
ಮುನಿರ್ಮುನಿಪ್ರಿಯಶ್ಚಿತ್ರಕೂಟಾರಣ್ಯನಿವಾಸಕೃತ್ .

ಕಬಂಧಹಾ ದಂಡಕೇಶೋ ರಾಮೋ ರಾಜೀವಲೋಚನಃ .. 31..
ಮತಂಗವನಸಂಚಾರೀ ನೇತಾ ಪಂಚವಟೀಪತಿಃ .
ಸುಗ್ರೀವಃ ಸುಗ್ರೀವಸಖೋ ಹನುಮತ್ಪ್ರೀತಮಾನಸಃ .. 32..
ಸೇತುಬಂಧೋ ರಾವಣಾರಿರ್ಲಂಕಾದಹನತತ್ಪರಃ .
ರಾವಣ್ಯರಿಃ ಪುಷ್ಪಕಸ್ಥೋ ಜಾನಕೀವಿರಹಾತುರಃ .. 33..
ಅಯೋಧ್ಯಾಧಿಪತಿಃ ಶ್ರೀಮಾಁಲ್ಲವಣಾರಿಃ  ಸುರಾರ್ಚಿತಃ .
ಸೂರ್ಯವಂಶೀ ಚಂದ್ರವಂಶೀ ವಂಶೀವಾದ್ಯವಿಶಾರದಃ .. 34..
ಗೋಪತಿರ್ಗೋಪವೃಂದೇಶೋ ಗೋಪೋ ಗೋಪೀಶತಾವೃತಃ .
ಗೋಕುಲೇಶೋ ಗೋಪಪುತ್ರೋ ಗೋಪಾಲೋ ಗೋಗಣಾಶ್ರಯಃ .. 35..
ಪೂತನಾರಿರ್ಬಕಾರಿಶ್ಚ ತೃಣಾವರ್ತನಿಪಾತಕಃ .
ಅಘಾರಿರ್ಧೇನುಕಾರಿಶ್ಚ ಪ್ರಲಂಬಾರಿರ್ವ್ರಜೇಶ್ವರಃ .. 36..
ಅರಿಷ್ಟಹಾ ಕೇಶಿಶತ್ರುರ್ವ್ಯೋಮಾಸುರವಿನಾಶಕೃತ್ .

ಅಗ್ನಿಪಾನೋ ದುಗ್ಧಪಾನೋ ವೃಂದಾವನಲತಾಶ್ರಿತಃ .. 37..
ಯಶೋಮತಿಸುತೋ ಭವ್ಯೋ ರೋಹಿಣೀಲಾಲಿತಃ ಶಿಶುಃ .
ರಾಸಮಂಡಲಮಧ್ಯಸ್ಥೋ ರಾಸಮಂಡಲಮಂಡನಃ .. 38..
ಗೋಪಿಕಾಶತಯೂಥಾರ್ಥೀ ಶಂಖಚೂಡವಧೋದ್ಯತಃ .
ಗೋವರ್ಧನಸಮುದ್ಧರ್ತಾ ಶಕ್ರಜಿದ್ವ್ರಜರಕ್ಷಕಃ .. 39..

ವೃಷಭಾನುವರೋ ನಂದ ಆನಂದೋ ನಂದವರ್ಧನಃ .
ನಂದರಾಜಸುತಃ ಶ್ರೀಶಃ ಕಂಸಾರಿಃ ಕಾಲಿಯಾಂತಕಃ .. 40..
ರಜಕಾರಿರ್ಮುಷ್ಟಿಕಾರಿಃ ಕಂಸಕೋದಂಡಭಂಜನಃ .
ಚಾಣೂರಾರಿಃ ಕೂಟಹಂತಾ ಶಲಾರಿಸ್ತೋಶಲಾಂತಕಃ .. 41..
ಕಂಸಭ್ರಾತೃನಿಹಂತಾ ಚ ಮಲ್ಲಯುದ್ಧಪ್ರವರ್ತಕಃ .
ಗಜಹಂತಾ ಕಂಸಹಂತಾ ಕಾಲಹಂತಾ ಕಲಂಕಹಾ .. 42..

ಮಾಗಧಾರಿರ್ಯವನಹಾ ಪಾಂಡುಪುತ್ರಸಹಾಯಕೃತ್ .

ಚತುರ್ಭುಜಃ ಶ್ಯಾಮಲಾಂಗಃ ಸೌಮ್ಯಶ್ಚೌಪಗವಿಪ್ರಿಯಃ .. 43..
ಯುದ್ಧಭೃದುದ್ಧವಸಖಾ ಮಂತ್ರೀ ಮಂತ್ರವಿಶಾರದಃ .
ವೀರಹಾ ವೀರಮಥನಃ ಶಂಖಚಕ್ರಗದಾಧರಃ .. 44..
ರೇವತೀಚಿತ್ತಹರ್ತಾ ಚ ರೇವತೀಹರ್ಷವರ್ದ್ಧನಃ .
ರೇವತೀಪ್ರಾಣನಾಥಶ್ಚ ರೇವತೀಪ್ರಿಯಕಾರಕಃ .. 45..
ಜ್ಯೋತಿರ್ಜ್ಯೋತಿಷ್ಮತೀಭರ್ತಾ ರೈವತಾದ್ರಿವಿಹಾರಕೃತ್ .

ಧೃತಿನಾಥೋ ಧನಾಧ್ಯಕ್ಷೋ ದಾನಾಧ್ಯಕ್ಷೋ ಧನೇಶ್ವರಃ .. 46..
ಮೈಥಿಲಾರ್ಚಿತಪಾದಾಬ್ಜೋ ಮಾನದೋ ಭಕ್ತವತ್ಸಲಃ .
ದುರ್ಯೋಧನಗುರುರ್ಗುರ್ವೀ ಗದಾಶಿಕ್ಷಾಕರಃ ಕ್ಷಮೀ .. 47..

ಮುರಾರಿರ್ಮದನೋ ಮಂದೋಽನಿರುದ್ಧೋ ಧನ್ವಿನಾಂ ವರಃ .
ಕಲ್ಪವೃಕ್ಷಃ ಕಲ್ಪವೃಕ್ಷೀ ಕಲ್ಪವೃಕ್ಷವನಪ್ರಭುಃ .. 48..
ಸ್ಯಮಂತಕಮಣಿರ್ಮಾನ್ಯೋ ಗಾಂಡೀವೀ ಕೌರವೇಶ್ವರಃ .
ಕುಂಭಾಂಡಖಂಡನಕರಃ ಕೂಪಕರ್ಣಪ್ರಹಾರಕೃತ್ .. 49..

ಸೇವ್ಯೋ ರೈವತಜಾಮಾತಾ ಮಧುಮಾಧವಸೇವಿತಃ .

